
ABSTRAK 

 

 

 

 Kerusi keselamatan kanak-kanak merupakan satu aset penting dalam 

kehidupan harian bagi menjamin keselamatan kanak-kanak semasa berada di dalam 

kereta. Hasilnya wujud berbagai produk kerusi keselamatan kanak-kanak mengikut 

peringkat umur berada di pasaran. Namun masih tidak wujud lagi di pasaran 

mengenai produk yang mengabungkan kerusi kereta dengan kerusi keselamatan 

kanak-kanak. Projek Sarjana Muda ini akan mengetengahkan satu konsep 

rekabentuk yang baru untuk kombinasi antara kerusi kereta dengan kerusi 

keselamatan kanak-kanak. Di samping penghasilan mengenai produk kombinasi 

antara kerusi kereta dengan kerusi keselamatan kanak-kanak, satu kajian analisis 

akan dijalankan pada penghujung Projek Sarjana Muda ini. Sebelum ke arah itu, 

Kajian Ilmiah, Kaedah Kajian, Pembangunan Unsur Kajian serta lain dijalankan 

bagi memenuhi keperluan objektif dan skop Projek Sarjana Muda ini. 

ABSTRACT 

 

 

 

 Safety Child Car Seat is a very important asset daily to ensure safety of the 

children while in the car. As a result nowadays, a lot of products of safety child car 

seat exist in difference age-stages into the market. Yet till now, the product of 

integration of safety child car seat to the car seat still not in the market yet. So, on 

this Projek Sarjana Muda will issued one new kind of concept about integration of 

safety child car seat to the car seat. By designing the new concept of safety child car 

seat, an analysis of the new product will be held in the end of this project. Before to 

this stage, Literature Review, Method Review, Development of Element Review 

and so on to occupied the need of the objective and scope of this project. 

BAB I 

 

 

 

PENGENALAN 

 

 

 

 Kecelakaan jalan raya dapatlah didefinisikan oleh Polis Di-Raja Malaysia 

(PDRM) sebagai suatu kejadian (kes) yang berlaku di jalan awam atau persendirian 

yang berpunca sama ada daripada kecuaian atau ketinggalan mana-mana pihak (dari 

aspek pemanduan, perlakuan penjagaan kenderaan dan jalan) atau disebabkan faktor 

persekitaran (tidak termasuk bencana alam) yang mengakibatkan apa jua bentuk 

perlanggaran dengan melibatkan sekurang-kurangnya sebuah kenderaan yang 

bergerak di mana kerosakan atau kecederaan (termasuk mati) dialami oleh mana-

mana orang, harta, kenderaan, struktur atau binatang yang terlibat dalam kejadian 

tersebut dan diadukan kepada polis. 

 Berdasarkan  perangkaan statistik 1992 hingga 2003 yang diperolehi oleh 

Jabatan Trafik Ibu Pejabat Polis Bukit Aman, mangsa kemalangan yang terlibat 

dalam kemalangan dari tahun ke tahun semakin meningkat. Mangsa yang berumur 0 

hingga 5 tahun mempunyai 0.2% yang terlibat dalam kecelakaan maut dan 0.3% 

adalah parah. Bagi mangsa 6 hingga 10 tahun, sebanyak 0.3% terlibat dalam 

kecelakaan maut dan 0.7% adalah mangsa parah. Jadual 1.1 dan 1.2 menunjukkan 

data mengenai mangsa yang terlibat dalam kecelakaan jalan raya mengikut umur 

dan jenis kenderaan. Walaupun angkanya terlalu sikit, tapi ia menunjukkan tahap 

kesedaran tentang keselamatan anak-anak oleh ibu bapa semasa berada di dalam 

kereta masih kurang. Antara faktornya adalah ibu bapa tidak menggunakan kerusi 

kereta keselamatan kanak-kanak, kecuaian ibu bapa mengendalikan kanak-kanak 

semasa dalam kereta dan kelekaan ibu bapa semasa memandu. 

Jadual 1.1 Bilangan mangsa kecelakaan jalan raya mengikut kumpulan umur 

yang dikeluarkan PDRM bagi tempoh 1992 hingga 2003. [1] 

Umur Mangsa 

Kemalangan 

(tahun) 

Maut Parah Jumlah 

0 - 5 11 32 43 

6 – 10 23 82 105 

11 - 20 1,336 2,522 3,868 

21 - 30 2,290 3,100 5,390 

31 – 40 1,697 2,360 4,057 

41 – 50 1,309 1,831 3,140 

51 – 60 659 962 1,621 

>61 501 604 1,105 

 

Jadual 1.2 Bilangan mangsa kematian untuk kecelakaan jalan raya mengikut 

kumpulan umur dan jenis kenderaan yang dikeluarkan PDRM bagi tempoh 1992 

hingga 2003. [1] 

Jenis Kenderaan 
0 - 

5 

6 – 

10 

11 - 

20 

21 - 

30 

31 – 

40 

41 – 

50 

51 – 

60 
>61 Jumlah 

Kereta 10 20 645 698 793 564 261 190 3,181 

Motosikal 0 2 666 815 559 498 267 159 2,966 

Van 0 0 25 107 130 39 29 28 258 

Bas 0 0 0 156 103 101 83 71 514 

Lain-lain 1 1 0 514 112 107 29 23 786 

Jumlah 11 23 1,336 2,290 1,697 1,309 659 501 7,826 

 

 Kerusi kenderaan keselamatan kanak-kanak (safety child car seat) ada 

jawapannya. Kerusi kenderaan keselamatan kanak-kanak mula dikilangkan sekitar 

1933. Syarikat Bunny Bear telah merekabentuk beberapa rekaan kerusi kenderaan 

keselamatan kanak-kanak tetapi tujuannya bukanlah untuk melindungi kanak-kanak 

tersebut. Sebaliknya ia direka untuk menaikkan tempat duduk supaya dapat dilihat 

oleh orang dewasa dari kerusi hadapan. Kerusi kenderaan keselamatan kanak-kanak 

yang betul telah dicipta di England oleh Jean Ames sekitar tahun 1962. Ames 

merekabentuk suatu kerusi kenderaan keselamatan kanak-kanak yang mempunyai 

pad yang mencengkam tempat duduk belakang. Dengan kerusi tersebut, satu 

mekanisma berbentuk Y telah dipasang ke atas kanak-kanak supaya mengelakkan 

kepala dan bahu kanak-kanak tersebut tergelincir keluar. Sejak itu, rekaan-rekaan 

baru untuk kanak-kanak membesar terus berkembang dari tahun ke tahun. 

 Sejak tahun 1956 hingga 1970, tali pinggang keledar jenis riba mula 

dibangunkan dan menjadi satu alat yang wajib bagi setiap orang dewasa yang 

memnpunyai kenderaan. Namun di Amerika, walaupun ujian keselamatan telah 

dijalankan menunjukkan tali pinggang keledar mampu menyelamatkan nyawa, 

penggunaan tali pinggang keledar masih mendapat tentangan. Dalam 1966, Ahli 

Kongress telah meluluskan rang undang-undang bagi Akta Lebuhraya Amerika 

yang menwajibkan setiap kenderaan mempunyai tali pinggang keledar. Sejak itu 

penggunaan tali bahu keledar, beg udara di depan dan sisi mula diperkenalkan 

sekitar 1966 hingga 1995 yang bertujuan untuk melindungi orang dewasa ketika 

memandu. Semasa tempoh ini, kerusi kenderaan keselamatan kanak-kanak mula 

bercambah dengan penggunaan kerusi menghadap belakang (rear facing) untuk 

bayi di bawah 10 kg, kerusi boleh tukar (convertible seat) bagi bayi yang mana 

bertindak sebagai kerusi menghadap belakang bagi bayi (rear-facing infant seat) 

atau kerusi menghadap hadapan (front-facing seat) untuk kanak-kanak yang baru 

berjalan yang beratnya kurang dari 18.2 kg dan kerusi penggalak (booster seat) 

yang mampu menampung berat kanak-kanak antara 13.6 kg hingga 31.8 kg supaya 

tali pinggang keledar kereta boleh menjadi dipakukan keliling anak dan kerusi 

penggalak tersebut. Pembaharuan kerusi kenderaan keselamatan kanak-kanak 

hampir kedengaran setiap hari selepas 40 tahun pembangunan asas kerusi kenderaan 

keselamatan kanak-kanak namun banyak tumpuan dalam membaik pulih keadaan 

kerusi berbanding keselamatan nyawa kanak-kanak terbabit. 

Rajah 1.1 kerusi menghadap belakang (rear facing seat) 

 

 

Rajah 1.2 kerusi boleh tukar (convertible seat) 

 

 

Rajah 1.3 kerusi menghadap belakang bagi bayi (rear facing infant seat) 

